ՏԵՂԵԿԱՆՔ
«ԱՏՈՄԱՅԻՆ ԷՆԵՐԳԻԱՅԻ ԽԱՂԱՂ ՆՊԱՏԱԿՆԵՐՈՎ ՕԳՏԱԳՈՐԾՄԱՆ ԲՆԱԳԱՎԱՌՈՒՄ ՀԱՄԱԳՈՐԾԱԿՑՈՒԹՅԱՆ ՀԻՄՆԱԿԱՆ ՍԿԶԲՈՒՆՔՆԵՐԻ ՎԵՐԱԲԵՐՅԱԼ ՀԱՄԱՁԱՅՆԱԳՐՈՒՄ (1992 ԹՎԱԿԱՆԻ ՀՈՒՆԻՍԻ 26) ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՎԵՐԱԲԵՐՅԱԼ» ԱՐՁԱՆԱԳՐՈՒԹՅՈՒՆԸ ԿՆՔԵԼՈՒ ՆՊԱՏԱԿԱՀԱՐՄԱՐՈՒԹՅԱՆ ՄԱՍԻՆ
«Ատոմային էներգիայի խաղաղ նպատակներով օգտագործման բնագավառում համագործակցության հիմնական սկզբունքների վերաբերյալ» (1992 թվականի հունիսի 26) Համաձայնագրում  առաջարկվող   փոփոխությունները կապված են  «Ատոմային էներգիայի խաղաղ նպատակներով օգտագործման բնագավառում մասնակից-պետությունների միջպետական հարաբերությունների համակարգման մասին» Համաձայնագրի հետ:

 Արձանագրային փոփոխությունն առաջարկում է «Ատոմային էներգիայի խաղաղ նպատակներով օգտագործման բնագավառում համագործակցության հիմնական սկզբունքների վերաբերյալ»  Համաձայնագրում «իրավասու մարմին» սահմանումը համապատասխանեցնել «Ատոմային էներգիայի խաղաղ նպատակներով օգտագործման բնագավառում մասնակից-պետությունների միջպետական հարաբերությունների համակարգման մասին» Համաձայնագրի սահմանման հետ: 

«Ատոմային էներգիայի խաղաղ նպատակներով օգտագործման բնագավառում համագործակցության հիմնական սկզբունքների վերաբերյալ» (1992 թվականի հունիսի 26) Համաձայնագրի հավելվածում նշանակված են Կողմերի «իրավասու մարմինները»: Առաջարկվում է Համաձայնագրի այդ հավելվածը ճանաչել ուժը կորցրած, քանի որ «Ատոմային էներգիայի խաղաղ նպատակներով օգտագործման բնագավառում մասնակից-պետությունների միջպետական հարաբերությունների համակարգման մասին» Համաձայնագրի ստորագրումից հետո Կողմերը կնշանակվեն «իրավասու մարմին»:

Հաշվի առնելով վերը նշվածը  ՀՀ էներգետիկայի և բնական պաշարների նախարարությունը նպատակահարմար է համարում «Ատոմային էներգիայի խաղաղ նպատակներով օգտագործման բնագավառում համագործակցության հիմնական սկզբունքների վերաբերյալ Համաձայնագրում (1992 թվականի հունիսի 26) փոփոխություններ կատարելու վերաբերյալ» արձանագրության ստորագրումը:

